[bookmark: _GoBack]საქართველოს შრომის, ჯანმრთელობისა და სოციალური დაცვის სამინისტროს საგანგებო სიტუაციების კოორდინაციისა და რეჟიმის დეპარტამენტის ორგანიზებით, მიმდინარე წლის 30 ივნისიდან 29 ივლისის ჩათვლით, ჩატარდა პრეჰოსპიტალური და ჰოსპიტალური სექტორის პროფესიული კადრების მზადება გადაუდებელ სამედიცინო დახმარებაში. სასწავლო პროგრამის განმახორციელებელია შპს „რეფერალური დახმარების ცენტრის“ სასწავლო ცენტრი. სასწავლო პროგრამის ფარგლებში მომზადდა 171 ექიმი (მათ შორის 49 სამხედრო ექიმი, შიდა ქართლის რეგიონის სასწრაფო სამედიცინო დახმარების სამსახურების 64 ექიმი და 58 სოფლის ექიმი). სწავლება ჩატარდა თბილისში, გორში, ქარელში და კასპში. სასწავლო პროგრამის ფარგლებში, მიმდინარე წლის 22 ივლისს ჩატარდა მასშტაბური სიმულაციური სავარჯიშო თემაზე: „სტიქიური უბედურება (მიწისძვრა, შენობების ნგრევა) ქიმიური ნივთიერების გაჟონვით“, რომელშიც მონაწილეობა მიიღეს საქართველოს შრომის, ჯანმრთელობისა და სოციალური დაცვის სამინისტროს საგანგებო სიტუაციების კოორდინაციისა და რეჟიმის დეპარტამენტის თანამშრომლებმა, საქართველოს შეიარაღებული ძალების გენერალური შტაბის სამედიცინო დეპარტამენტის და საქართველოს შინაგან საქმეთა სამინისტროს საგანგებო სიტუაციების მართვის დეპარტამენტის წარმომადგენლებმა, სასწავლო პროგრამის ფარგლებში მომზადებულმა სამედიცინო პერსონალმა და  შპს „რეფერალური დახმარების ცენტრის“ სასწავლო ცენტრის თანამშრომლებმა. მიმდინარე წლის 31 ივლისს (ხუთშაბათს) 13:00-ზე, ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის საკონფერენციო დარბაზში ჩატარდება სასწავლო პროგრამის დახურვის ღონისძიება, რომელშიც მონაწილეობას მიიღებენ საქართველოს შრომის, ჯანმრთელობისა და სოციალური დაცვის სამინისტროს,  საქართველოს შეიარაღებული ძალების გენერალური შტაბის სამედიცინო დეპარტამენტის და სასწავლო ცენტრის წარმომადგენლები. აღნიშნული ღონისძიების ფარგლებში, საქართველოს შრომის, ჯანმრთელობისა და სოციალური დაცვის მინისტრი ბატონი დავით სერგეენკო სერტიფიკატებს გადასცემს  საუკეთესო აკადემიური მოსწრების მქონე 32 მსმენელს (სამხედრო ექიმი, სსდ სამსახურების ექიმები, სოფლის ექიმები).   


